
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী



সােমাচার্য্য




   তুমি কোথা আছ দেবি,

সিদ্ধিদাত্রী জগদ্ধাত্রী! তব পদ সেবি’

ব্যর্থকাম কভু নাহি হবে ভক্তজন।

তুমি কর নাস্তিকের দর্পসংহরণ,

সশরীরে প্রত্যক্ষ দেখায়ে দাও আজি

বিশ্বাসের বল। সংহারের বেশে সাজি’

এখনি দাঁড়াও সর্ব্বসম্মুখেতে আসি

মুক্তকেশে খড়গহস্তে, অট্টহাস হাসি’

পাষণ্ডদলনী। এস সবে একপ্রাণ

ভক্তিভরে সমস্বরে করহ আহবান

প্রলয়শক্তিরে।





ব্রাহ্মণগণ




 (সমস্বরে) সবে করযােড়ে যাচি-

আয় মা প্রলয়ঙ্করী।





মালিনীর প্রবেশ









মালিনী




    আমি আসিয়াছি।

(ক্ষেমঙ্কর ও সুপ্রিয় ব্যতীত সমস্ত ব্রাহ্মণের

ভূমিষ্ঠ হইয়া প্রণাম)

